
学校名称 : 基督教粉岭神召会小学 

Name of School : FANLING ASSEMBLY OF GOD CHURCH PRIMARY SCHOOL 

剧名 Name of Play : 超时空小孩 

剧作者 Script writer  : 康少娜 (导师) 

 

故事大纲 Synopsis : 

 

 

在未来的世界，每位小孩也拥有一部机械人陪伴身边，机械人会照顾小孩的生活所需。Janice

和超仔二人在日常生活中也很依赖机械人，一天，他们为时光机进行测试时，不小心去到古

代，并未能顺利回到自己的时空，在当中更发现一场大阴谋，究竟他们能否化危为机呢？ 

第一场    <时光机实验> 

 

Janice 妈妈 Janice，妈妈送你到呢度就要走喇。 

Janice 得喇，我一早已经叫左你唔洗送我，我识自己返学校架。 

Janice 妈妈 你系咁叻，就唔洗小 Janice 照顾你啦。 

小 Janice 机械人 今日温度 29 度，吹微风，干燥，为你准备左外套同保湿喷雾。 

Janice 唔该。 

小 Janice 机械人 今日嘅午餐可以拣炒饭、三文治同乌冬。 

Janice 我未谂好食乜呀！ 

小 Janice 机械人 唔紧要，我已经 save 左系午餐盒度，只要系食前 5 分钟拣好，饭盒就会马上送到。 

Janice 得啦，我识用架喇。妈妈，你走啦，仲有，今日唔洗接我啦。我用飞行器自己返去。 

小 Janice 机械人 但系妈妈怕你会受伤，不如等我嚟要接你啦。 

Janice 都话左唔洗，我今日约左超仔八点钟倾 Project。你哋快啲走啦！ 

妈妈 好啦，咁屋企再见，拜拜。 

（小 Janice 及妈妈离去） 

Janice 实验室无人嘅，唔通超仔迟到？等我打电话俾佢先！ 

小 Janice 机械人 今日嘅午餐可以拣炒饭、三文治同乌冬。 

Janice 我未谂好食乜呀！ 

小 Janice 机械人 唔紧要，我已经 save 左系午餐盒度，只要系食前 5 分钟拣好，饭盒就会马上送到。 

Janice 得啦，我识用架喇。妈妈，你走啦，仲有，今日唔洗接我啦。我用飞行器自己返去。 

小 Janice 机械人 但系妈妈怕你会受伤，不如等我嚟要接你啦。 

Janice 都话左唔洗，我今日约左超仔八点钟倾 Project。你哋快啲走啦！ 

妈妈 好啦，咁屋企再见，拜拜。 

（小 Janice 及妈妈离去） 

Janice 实验室无人嘅，唔通超仔迟到？等我打电话俾佢先！ 

(Janice 在隱形屏幕中搜索，數碼音效出，連接到小超家。小超在台右出) 

Janice 喂？超仔？ 

超仔 好眼训啊⋯⋯ 

小超机械人 8 点正，超仔起身啦。 

超仔 小超，你俾我训多阵啦⋯⋯ 

超仔爸爸 超仔，你今日唔系约左 Janice 8 点系学校倾 Project，你已经迟到喇。 

超仔 爸爸，俾我训多阵啦。小超可以帮我同佢地讲我唔舒服，好似上星期咁咪得咪得啰！ 

小超机械人 但系，我已经同 Janice 连左线，佢咩都睇到喇。 

超仔 咩话？ 

Janice 早晨啊超仔！ 

超仔 (尴尬) 哈哈，早晨啊 Janice！ 

Janice 你好快啲同我起身！咪再扮唔舒服呀！ 

超仔 知道！知道！即刻到！ 

(超仔，超仔爸爸及小超走) 

Janice （仔细看看时光机）我地部时光机已经做得七七八八，只系争真人测试。今次 STEM

大赛仲唔系我地赢！ 

(超仔入) 

超仔 对唔住啊，Janice, 我迟左。 

Janice 算啦，我地快啲开始。 

超仔 我已经写好数学同逻辑验证，我宜家将程式输入时光机。 

Janice 我终于整好左改变平行时空嘅星星。 

超仔 好，快 d 贴系时光机上面啦。 

(两人努力地制造时光机) 

超仔 Yes！搞掂！ 

Janice 终于到最后测试阶段。（拍两下手） 

（两个实验室机械人出） 

 实验室机械人 请问有咩帮忙？ 

超仔 跟住落黎嘅测试，就靠你两个实验室机械人啦。 

实验室机械人 冇问题。 

 Janice 如果你地成功回到古代，就禁呢个遥控上嘅制，你地就可返返嚟呢度架喇。 

 实验室机械人 收到。 

Janice 好，时光机，返到 1000 年前！开动！ 

（实验室经一轮震动。实验室机械人倒在地上） 

超仔 发生咩事啊？ 

Janice 你睇，实验室机械人唔郁嘅！ 

（两人过去看实验室机械人） 

 Janice 到底系咩问题呢？ 

（突然哔哔声响起，实验室又开始震动） 

 两人 哗！救命啊！ 

（两人被时光机卷走。实验室机械人站起来） 

实验室机械人 嘻嘻，任务完成。 

第二场    <古代怪人> 

  

(两人跌在地上，经已回到古代。村民们在叫卖，有些在逛街) 

Janice 喂！超仔，唔通我地真系返左古代？ 

超仔 咁即系代表我地个时光机成功左？好野！但系，个遥控器系实验室机械人度啊！ 

Janice 下？咁我地咪番唔到去？ 

超仔 今次大件事喇！ 

Janice 唔洗惊！老师讲过，每个时光旅行点，都会有一个传送门，只要搵到佢，我地就可以返

去现代喇！ 

超仔 好！一于问下呢度嘅人。 

(两人走近村民，村民们同古怪语言在谈话) 

Janice H! 佢地讲紧咩啊？我一啲都听唔明。 

超仔 会唔会系古代语言同现代唔同，所以我地沟通唔到。 

(村民们又说起古怪语言，而且彷似对他们两人充满敌意） 

超仔 死啦，佢地好恶，好似想打我地咁，不如我地快啲走啦！ 

Janice 等阵，我手表有万能翻译装置，只要开着佢，十米入面嘅人都可以用同一种语言沟通！ 

超仔 快啲打开佢啦！ 

（村民们又说起古怪语言，拿起手上的东西作武器，想攻击二人） 

（启动音效出） 

超仔 停手！ 

（村民们听到他们的说话，马上又躲开） 

村民一 点解佢地突然识讲我地嘅语言嘅？ 

村民二 佢地着到咁古怪，系咩人啊？ 

Janice 你地唔洗惊，我地系未来人。 

村民三 未来人？⋯⋯佢地一定系想入侵我地村嘅外族。 

村民四 快啲话俾村长听！ 

村民们 村长！有外族入侵啊！ 

Janice 冷静啲！你地睇下，我地只不过系两个小朋友，又点会入侵你地呀！ 

超仔 我地系由未来 1000 年嚟嘅人，我地冇恶意架。 

（村民们半信半疑，这时村长走入） 

村长 你地做咩叫得咁大声，发生咩事啊？ 

村民五 村长，你睇佢地打扮得古古怪怪咁，佢地可能系想入侵我地村嘅外族！ 

村民六 佢地仲突然间识同我地沟通！又话自己系未来人，听到我一头雾水⋯⋯ 

Janice 我只系用未来 1000 年嘅科技，语言翻译机，所以先可以同你地沟通。 

（村民们纷纷惊叹） 

村长 想我地相信你地系未来人，你地仲有咩可以证明。 

Janice 超仔，你仲有冇咩 Apps 可以用啊？ 

（超仔搜寻电子手表内的程式） 

村民一 唔洗再扮野啦，你地根本唔系未来人！ 

村民二 村长，一于赶佢地出村啦！ 

小超 啊！有喇！旅行投射器！ 

村长 咩嚟架？ 

超仔 你只要选择一个地方，然后佢就会将影像投射到你身边，就好似即时去左旅行咁。 

（村民们不明白） 

超仔 嗱，睇野啦！夏威夷火山！ 

（场景变成火山。众人惊讶） 

众人 哗！好热啊！ 

超仔 系咪好犀利呢？除左 3D 投射，仲有 4D 感应，真系感觉到热力架！ 

众人 哗，火山爆发啦！ 

超仔 唔洗惊！下一站，南极洲！ 

（场景变成冰天雪地。众人感到寒冷） 

众人 哗！ 

村民五 真系好神奇啊！ 

村民六 我咁大个都未见过雪架！ 

超仔 呢啲只系视像，我地掂唔到啲雪架。 

Janice 嗱，你地宜家信我地系未来人啦。 

村长 信啦！信啦！可唔可以快啲带我地返去啊？好冻啊（乞嚏） 

超仔 冇问题。旅行完结！ 

（场景变回古代，众人松一口气） 

超仔 在未来 1000 年，只要有只智能手表就已经可以带你环游世界。 

Janice 呢啲都系属于未来嘅科技。 

村长 我地真系大开眼戒⋯⋯不过，点解你地会返左嚟古代呢？ 

超仔 Hm⋯⋯系一次意外⋯⋯ 

Janice 只要搵到传送门我地就可以返去，村长，你帮下我地啊 。 

村长 但系我地冇咩传送门啵⋯⋯啊！深山入面住左一位智者，或者佢可以帮到你地。 

二人 真嘅？好野！ 

  

 


